
28. గుల్ల ఎముకల వ్యాధి
( Osteoporosis )

గుల్ల ఎముకల వ్యాధి ( అస్థిసాంద్ర క్షీణత ; Osteoporosis ) :

గుల్ల ఎముకల వ్యాధిలో  ఎముకల  సాంద్రత తగ్గి ఎముకలు
బలహీనమవుతాయి. బలహీనమయిన ఎముకలు ప్రమాదములలో తక్కువ
శక్తికే సులభముగా విఱుగుతాయి. ఈ వ్యాధిబారికి  వెన్నుపూసలు (vertebrae), తుంటియెముకలు (hip bones), ముంజేతియెముకలు
(forearm bones) ఎక్కువగా గుఱి అయి చిన్న  చిన్న  ప్రమాదములకే
విఱుగుతుంటాయి.
గుల్ల ఎముకల వ్యాధి ( అస్థిసాంద్ర క్షీణత ) వయస్సు పైబడినవారిలో
కనిపిస్తుంది. ఏబది సంవత్సరముల వయస్సు  దాటిన వారిలో సుమారు
30 శాతము మందిలోను  ఎనుబది సంవత్సరములు మించిన వారిలో
సుమారు 70 శాతము మందిలోను  అస్థిసాంద్ర క్షీణత పొడచూపుతుంది.
ఋతుస్రావములు తప్పిన స్త్రీలు వారితో  సమానవయస్సు గల పురుషులు
కంటె అస్థిసాంద్ర క్షీణత బారికి ఎక్కువగా గుఱి అవుతారు. అందువలన
వీరిలో ఎముకలు విఱుగుట అధికముగా చూస్తాము.
అందఱిలోను  యౌవనములో ఉన్నపుడు ఎముకలు బలముగా
ఉంటాయి. ఎముకలలో ఉండే సజీవకణములు వలన ఎముకలలో నిత్యము

